
ĠUSTIFIKAZZJONI QASIRA

Il-Kummissjoni ressqet lill-Parlament Ewropew u lill-Kunsill proposta għal deċiżjoni li 
għandha l-għan li tiddefinixxi r-regoli ta' aċċess għas-Servizz Pubbliku Regolat (minn hawn 
'il quddiem PRS), servizz tal-programm Galileo ristrett għal utenti awtorizzati mill-gvernijiet 
u li jinvolvi applikazzjonijiet sensittivi li jeħtieġu livell għoli ta' kontinwità ta' servizz.

Dan l-abbozz ta' opinjoni jiffoka primarjament fuq aspetti relatati mas-sigurtà, filwaqt li 
jenfasizza l-ħtieġa ta' involviment akbar tal-Kummissjoni Ewropea fil-monitoraġġ tal-
applikazzjoni tal-istandards minimi komuni stipulati bir-regolament. Jippreżenta sistema 
mtejba ta' sanzjonijiet biex jintlaħaq kontroll ċentralizzat tal-implimentazzjoni tiegħu. Il-
Kummissjoni, bħala l-ġestjonarja tal-programm GNSS tal-UE, jeħtieġ li jkollha l-awtorità 
tiddetermina s-sanzjonijiet fil-każ ta' nuqqas ta' rispett tal-istandards minimi. L-Istati Membri, 
min-naħa tagħhom, jiddeterminaw x'sanzjonijiet ikunu applikabbli meta jinkisru 
dispożizzjonijiet nazzjonali li jkunu ġew adottati b'applikazzjoni ta' din id-deċiżjoni. Huma u 
jadottaw dawn id-dispożizzjonijiet, l-Istati Membri jeħtiġilhom jiżguraw grad għoli ta' 
protezzjoni tal-informazzjoni klassifikata. 

Fid-dawl tal-karattru sensittiv tal-PRS u l-ħtieġa kostanti għall-protezzjoni tal-informazzjoni 
klassifikata, il-Kummissjoni għandha tiżgura li l-Awtoritajiet PRS kompetenti kostantement 
iżommu mal-istandards minimi komuni. Huwa importanti, għalhekk, li verifiki, kontrolli jew 
spezzjonijiet isiru fuq bażi regolari. 

L-abbozz ta' opinjoni jenfasizza l-importanza tal-PRS, bħala għodda siewja fil-qafas tal-
operazzjonijiet tal-PSDK u jsejjaħ għall-iżvilupp tal-kapaċitajiet tal-protezzjoni preventiva 
tal-infrastrutturi kritiċi u tal-iżgurar tat-tħaddim tas-sistema bla intoppi, b'mod partikolari fil-
każ ta' kriżi internazzjonali. 

Ir-rapporteur għal opinjoni taqbel mal-Kummissjoni dwar il-proposta li anki pajjiżi għajr l-
Istati Membri u organizzazzjonijiet internazzjonali jistgħu jkollhom aċċess għall-PRS, wara li 
jikkonkludu ftehimiet internazzjonali mal-UE, skont il-proċedura stipulata fl-Artikolu 218 tat-
Trattat dwar il-Funzjonament tal-Unjoni Ewropea. Ir-rapporteur għal opinjoni tenfasizza li din 
il-proċedura timplika l-approvazzjoni tal-Parlament Ewropew, u li dan il-ftehim jiddetermina 
l-konsegwenzi fil-każ ta' ksur tad-dispożizzjonijiet tiegħu. Is-sanzjonijiet kollha għandhom 
ikunu effikaċi, proporzjonati u dissważivi, biex jiggarantixxu s-sigurtà tas-sistema u livell 
għoli ta' kontinwità ta' servizz.

Għandu jkun garantit kontroll effikaċi tal-esportazzjoni tat-teknoloġija b'użu doppju u tal-
oġġetti elenkati fis-sistemi Ewropej u internazzjonali ta' kontroll tal-esportazzjoni.

EMENDI

Il-Kumitat għall-Affarijiet Barranin jistieden lill-Kumitat għall-Industrija, ir-Riċerka u l-
Enerġija, bħala l-kumitat responsabbli, sabiex jinkorpora l-emendi li ġejjin fir-rapport tiegħu:

Emenda 1

Proposta għal deċiżjoni
Premessa 1 

Test propost mill-Kummissjoni Emenda

(1) Ir-Regolament (KE) Nru 683/2008 tal-
Parlament Ewropew u tal-Kunsill tad-
9 ta' Lulju 2008 dwar implimentazzjoni 
ulterjuri tal-programmi Ewropej ta' 
navigazzjoni bis-satellita (EGNOS u 
Galileo) jipprevedi fl-Anness tiegħu li l-
għanijiet speċifiċi tal-programm Galileo 
jikkonsistu li jiġi żgurat li s-sinjali li titfa' 
s-sistema jkunu jistgħu jintużaw b'mod 
partikolari biex jiġi offrut servizz pubbliku 
rregolat (minn issa 'l quddiem "PRS") 
riżervat għall-utenti awtorizzati mill-
gvernijiet, għall-applikazzjonijiet sensittivi 
li jeħtieġu livell għoli ta' kontiwità ta' 
servizz. 

(1) Ir-Regolament (KE) Nru 683/2008 tal-
Parlament Ewropew u tal-Kunsill tad-
9 ta' Lulju 2008 dwar implimentazzjoni 
ulterjuri tal-programmi Ewropej ta' 
navigazzjoni bis-satellita (EGNOS u 
Galileo) jipprevedi fl-Anness tiegħu li l-
għanijiet speċifiċi tal-programm Galileo 
jikkonsistu li jiġi żgurat li s-sinjali li titfa' 
s-sistema jkunu jistgħu jintużaw b'mod 
partikolari biex jiġi offrut servizz pubbliku 
rregolat (minn issa 'l quddiem "PRS") 
riżervat għall-utenti awtorizzati mill-
gvernijiet, għall-applikazzjonijiet sensittivi 
li jeħtieġu kontroll effikaċi tal-aċċess u 
livell għoli ta' kontiwità ta' servizz. 

Or. en

Ġustifikazzjoni

Iż-żieda proposta hija maħsuba biex tenfasizza l-ħtieġa ta' kontroll effikaċi tal-aċċess għal 
applikazzjonijiet sensittivi tal-PRS.

Emenda 2

Proposta għal deċiżjoni
Premessa 3 a (ġdida)

Test propost mill-Kummissjoni Emenda

(3a) Galileo huwa programm importanti li 
jqawwi l-indipendenza u s-sigurtà tal-UE.
Il-PRS tiegħu, b'mod partikolari, huwa 
għodda siewja għall-għarfien tal-
lokazzjoni u għal kompiti ta' tiftix u 
salvataġġ fil-qafas tal-operazzjonijiet tal-
PSDK, kif ukoll għall-protezzjoni ta' 
infrastrutturi kritiċi fl-UE;

Or. en

Ġustifikazzjoni

Din l-emend atenfasizza l-importanza ta' Galileo u tal-PRS tiegħu għall-importanza u s-
sigurta tal-UE. Tissottolinja, b'mod partikolari, r-rwol tal-PRS fil-qafas tal-operazzjonijiet 
tal-PSDK.

Emenda 3

Proposta għal deċiżjoni
Premessa 9

Test propost mill-Kummissjoni Emenda

(9) F'dan ir-rigward, l-Istati Memri 
għandhom jistipulaw l-iskema ta' 
sanzjonijiet applikabbli fil-każ ta' nuqqas 
ta' rispett tal-obbligi li jirriżultaw minn din 
id-Deċiżjoni u jiżguraw li dawn is-
sanzjonijiet ikunu applikati. Dawn is-
sanzjonijiet għandhom ikunu effikaċi, 
proporzjonati u dissważivi.

(9) F'dan ir-rigward, il-Kummissjoni 
għandha tiddetermina l-iskema ta' 
sanzjonijiet applikabbli fil-każ ta' nuqqas 
ta' rispett tal-obbligi li jirriżultaw minn din 
id-Deċiżjoni u tiżgura li dawn is-
sanzjonijiet ikunu applikati. Dawn is-
sanzjonijiet għandhom ikunu effikaċi, 
proporzjonati u dissważivi.

Or. en

Ġustifikazzjoni

Din l-emenda tfittex tilħaq bilanċ aħjar tal-poteri rigward id-definizzjoni tas-sanzjonijiet.
Galileo huwa programm Ewropew u n-nuqqas ta' rispett tal-istandards minimi tar-
regolament jista' jwassal għal problemi operazzjonali li jaffettwaw Stati Membri oħra kif ukol 
il-kredibbiltà tas-servizzi ta' Galileo. Għaldaqstant, jeħtieġ li jkun hemm sistema ċentralizzata 
ta' penalitajiet.

Emenda 4

Proposta għal deċiżjoni
Premessa 12 a (ġdida)

Test propost mill-Kummissjoni Emenda

(12a) Kull parteċipant fil-PRS għandu 
jieħu l-miżuri kollha meħtieġa biex 
jiżgura l-funzjonament bla intoppi tas-
sistema, filwaqt li jiżgura l-kontinwità tas-
sinjali u li dawn ma jiġux imfixkla. Il-
kapaċitajiet fil-livell tal-Istati Membri , kif 
ukoll fil-kuntest tal-PSDK, għandhom 
jiġu żviluppati biex jipprevjenu attakki ta' 

spoofing kontra s-sinjal PRS kodifikat u 
jiżguraw is-sigurtà tal-infrastrutturi 
kritiċi.

Or. en

Ġustifikazzjoni

Din l-emenda tinkoraġġixxi l-iżvilupp tal-kapaċitajiet li jilqgħu għat-theddidiet kontra l-
funzjonament tajjeb tal-PRS, partikolarment fil-każ ta' kriżi internazzjonali. L-Artikolu 2 tal-
Azzjoni Konġunta tal-Kunsill 2004/552/PESK tirreferi għal azzjoni fil-każ ta' sitwazzjoni 
kerha ta' dan it-tip, aktar milli tipprevjeni milli din isseħħ.

Emenda 5

Proposta għal deċiżjoni
Premessa 14

Test propost mill-Kummissjoni Emenda

(14) Rigward il-kontroll tal-
esportazzjonijiet, għandhom jiġu ristretti
l-esportazzjonijiet ta' tagħmir jew 
teknoloġiji relatati mal-użu tal-PRS 'il 
barra mill-Unjoni Ewropea lejn dawk l-
Istati terzi li huma awtorizzati kif xieraq 
biex ikollhom aċċess għall-PRS 
b'applikazzjoni ta' Ftehim internazzjonali 
magħmul mill-Unjoni.

(14) F'termini ġenerali, it-teknoloġiji 
b'użu doppju jeħtiġilhom ikunu soġġetti 
għal kontroll effikaċi meta jkunu esportati 
barra mill-Unjoni Ewropea. L-Istati 
Membri tal-UE, huma u jikkunsidraw 
talbiet għal kontroll tal-esportazzjoni għal 
oġġetti relatati mal-GNSS mill-industriji 
tagħhom, jeħtiġilhom jikkonformaw mad-
dispożizzjonijiet tas-sistemi Ewropej u 
internazzjonali tal-kontroll tal-
esportazzjoni, bħalma huwa l-
Arranġament ta' Wassenaar dwar 
Kontrolli tal-Esportazzjoni għall-Armi 
Konvenzjonali u l-Oġġetti u t-Teknoloġiji 
b'Użu Doppju. Rigward il-kontroll tal-
esportazzjonijiet, għandhom jiġu ristretti 
l-esportazzjonijiet ta' tagħmir jew 
teknoloġiji relatati mal-użu tal-PRS, b'mod 
partikolari, l-esportazzjonijiet jeħtieġ li 
jkunu ristretti għal dawk l-Istati terzi li 
huma awtorizzati kif xieraq biex ikollhom 
aċċess għall-PRS b'applikazzjoni ta' Ftehim 
internazzjonali magħmul mill-Unjoni. 

Or. en

Ġustifikazzjoni

Din l-emenda għandha l-għan li tiċċara li l-PRS jirrelata għat-tekonoloġiji b'użu doppju. 
Għaldaqstant, l-Istati Membri u l-industriji tagħhom jeħtiġilhom jikkonformaw mal-obbligi 
stipulati fis-sistemi Ewropej u internazzjonali tal-kontroll tal-esportazzjonijiet.

Emenda 6

Proposta għal deċiżjoni
Artikolu 2 – paragrafu 2

Test propost mill-Kummissjoni Emenda

2. Il-Kunsill, il-Kummissjoni u l-Istati 
Membri għandhom ikollhom aċċess għall-
PRS b'mod illimitat u mhux interrott fil-
partijiet kollha tad-dinja.

2. Il-Kunsill, il-Kummissjoni u l-Istati 
Membri kollha għandu jkollhom aċċess 
għall-PRS mingħajr limiti u bla 
interruzzjoni fil-partijiet kollha tad-dinja.

Or. en

Ġustifikazzjoni

Din l-emenda għandha l-għan li tenfasizza li l-Istati membri kollha għandhom id-dritt tal-
aċċess għal-PRS, sakemm ikunu jixtiequ jibbenefikaw minnu u jirrispettaw l-istandards 
minimi ta' sigurtà (kif speċifikat f'Artikoli oħra).

Emenda 7

Proposta għal deċiżjoni
Artikolu 2 - paragrafu 3 a (ġdid)

Test propost mill-Kummissjoni Emenda

3a. L-Istati Membri li jużaw il-PRS 
f'setturi relatati mas-sigurtà dan 
għandhom jagħmluh skont il-prinċipji u l-
prijoritajiet tal-UE, kif definiti fil-
Kapitolu I tat-Titolu V tat-Trattat dwar l-
Unjoni Ewropea u kif speċifikat fl-
Istrateġija tas-Sigurtà Ewropea;

Or. en

Ġustifikazzjoni

Din l-emenda għandha l-għan li tiċċara li l-użu tal-PRS f'setturi relatati mad-difiża jeħtieġlu 
jkun skont il-prinċipji li jiggwidaw l-UE u jaġixxi skont il-prijoritajiet dikjarati tagħha. 

Emenda 8

Proposta għal deċiżjoni
Artikolu 2 – paragrafu 4

Test propost mill-Kummissjoni Emenda

4. L-utenti pubbliċi tal-PRS għandhom 
ikunu l-persuni fiżiċi jew ġuridiċi 
awtorizzati kif xieraq mill-utenti privati tal-
PRS biex ikollhom jew jużaw riċevitur 
PRS.

4. L-utenti pubbliċi tal-PRS għandhom 
ikunu korpi governattivi, persuni fiżiċi jew 
ġuridiċi awtorizzati kif xieraq mill-utenti 
privati tal-PRS biex ikollhom jew jużaw 
riċevitur PRS.

Or. en

Ġustifikazzjoni

Din l-emenda għandha l-għan li tiċċara li l-utenti tal-PRS huma korpi governattivi.

Emenda 9

Proposta għal deċiżjoni
Artikolu 2 – paragrafu 7

Test propost mill-Kummissjoni Emenda

7. U jeżisti Ftehim bejn l-Unjoni minn 
naħa u dan l-Istat terz jew din l-
organizzazzjoni internazzjonali min-naħa l-
oħra, konkluż skont il-proċedura prevista 
fl-Artikolu 218 tat-Trattat dwar il-
funzjonament tal-Unjoni Ewropea u li 
jistabbilixxi l-kundizzjonijiet u l-
arranġamenti tal-użu tal-PRS minn dan l-
Istat terz jew din l-organizzazzjoni 
internazzjonali.

7. U jeżisti Ftehim bejn l-Unjoni minn 
naħa u dan l-Istat terz jew din l-
organizzazzjoni internazzjonali min-naħa l-
oħra, konkluż skont il-proċedura prevista 
fl-Artikolu 218 tat-Trattat dwar il-
funzjonament tal-Unjoni Ewropea u li 
jistabbilixxi l-kundizzjonijiet u l-
arranġamenti tal-użu tal-PRS minn dan l-
Istat terz jew din l-organizzazzjoni 
internazzjonali, bl-approvazzjoni tal-
Parlament Ewropew.

Or. en

Ġustifikazzjoni

Din l-emenda tikkoreġi n-numru tal-Artikolu tat-Trattat fil-verżjoni Ingliża tal-proposta, 
filwaqt li tfakkar li l-Artikolu 218 jimplika l-approvazzjoni tal-Parlament Ewropew (l-
Artikolu 218(6)(a) tat-Trattat dwar il-Funzjonament tal-UE). 

Emenda 10

Proposta għal deċiżjoni
Artikolu 4 – paragrafu 2

Test propost mill-Kummissjoni Emenda

2. Il-Kummissjoni għandha tistabbilixxi 
permezz ta' atti delegati, b'mod konformi 
mal-Artikoli 12, 13 u 14, ir-regoli relatati 
mal-protezzjoni tal-informazzjoni 
klassifikata li tikkonċerna l-PRS, b'mod 
partikolari dik relatata mal-ħtieġa, għal 
persuna ġuridika jew fiżika, li taċċedi għal 
informazzjoni klassifikata biex tkun tista' 
twettaq funzjoni jew kompitu speċifiku. 
Kull Stat Membru għandu jinnotifika lill-
Kummissjoni bid-dispożizzjonijiet 
speċifiċi li jadotta sabiex jimplimenta dan 
il-paragrafu.

2. Il-Kummissjoni għandha tistabbilixxi 
permezz ta' atti delegati, b'mod konformi 
mal-Artikoli 12, 13 u 14, ir-regoli relatati 
mal-protezzjoni tal-informazzjoni 
klassifikata li tikkonċerna l-PRS, b'mod 
partikolari dik relatata mal-ħtieġa, għal 
persuna ġuridika jew fiżika, li taċċedi għal 
informazzjoni klassifikata biex tkun tista' 
twettaq funzjoni jew kompitu speċifiku. 
Kull Stat Membru għandu jinnotifika lill-
Kummissjoni bid-dispożizzjonijiet 
speċifiċi li jadotta sabiex jimplimenta dan 
il-paragrafu, u jiżgura grad ta' protezzjoni 
tal-anqas ekwivalenti għal dak garantit 
bir-regoli tal-Kummissjoni dwar is-sigurtà 
stipulati fl-Anness tad-Deċiżjoni tal-
Kummissjoni 2001/844/KE, KEFA, 
Euratom u bir-regoli tal-Kunsill dwar is-
sigurtà stipulati fl-Anness tad-Deċiżjoni 
tal-Kunsill 2001/264/KE.

Or. en

Ġustifikazzjoni

Din l-emenda għandha l-għan li tiżgura livell għoli ta' protezzjoni tal-informazzjoni 
klassifikata fil-livell tal-Istati Membri.

Emenda 11

Proposta għal deċiżjoni
Artikolu 5 a (ġdid)

Test propost mill-Kummissjoni Emenda

Artikolu 5a
Il-Kummissjoni għandha tiddetermina 

liema sanzjonijiet ikunu applikabbli meta 
d-dispożizzjonijiet ta' din id-Deċiżjoni 
jinkisru minn kwalunkwe parteċipant fil-
PRS.

Or. en

Ġustifikazzjoni

Din l-emenda tfittex tilħaq bilanċ aħjar tal-poteri rigward id-definizzjoni tas-sanzjonijiet. Il-
Kummissjoni għandha tiddetermina s-sanzjonijiet għal ksur ta' din id-Deċiżjoni min-naħa ta' 
parteċipanti fil-PRS. Fil-każ li din l-emenda tiġi adottat, tkun elenkata bħala l-Artikolu 5, 
paragrafu 1.

Emenda 12

Proposta għal deċiżjoni
Artikolu 5

Test propost mill-Kummissjoni Emenda

L-Istati Membri għandhom jistabbilixxu l-
iskema ta' sanzjonijiet applikabbli għal 
ksur tad-dispożizzjonijiet nazzjonali 
adottati b'applikazzjoni ta' din id-
Deċiżjoni. Is-sanzjonijiet għandhom 
ikunu effettivi, proporzjonati u diżwassivi.

L-Istati Membri għandhom jistabbilixxu l-
iskema ta' sanzjonijiet applikabbli għal 
ksur tad-dispożizzjonijiet nazzjonali 
adottati b'applikazzjoni ta' din id-
Deċiżjoni.

Or. en

Ġustifikazzjoni

Il-parti mħassra terġa' tiddaħħal fl-emenda li ġejja biex tkopri s-sanzjonijiet kollha, skont is-
sitema l-ġdida proposta mir-rapportuer għal opinjoni. Fil-każ li l-Emenda 11 tiġi adottat, din 
l-emenda għandha tkun elenkata bħala l-Artikolu 5, paragrafu 2.

Emenda 13

Proposta għal deċiżjoni
Artikolu 5 b (ġdid)

Test propost mill-Kummissjoni Emenda

Artikolu 5b
Fil-każ ta' pajjiżi li mhumiex Stati 
Membri jew organizzazzjonijiet 

internazzjonali, il-ftehim imsemmi fl-
Artikolu 2(7) jiddisponi dwar is-
sanzjonijiet fil-każ ta' ksur.

Or. en

Ġustifikazzjoni

Din l-emenda tispeċifika li l-ftehim imsemmi fl-Artikolu 2(7) jiddisponi dwar is-sanzjonijiet 
fil-każ ta' ksur min-naħa ta' pajjiżi terzi u organizzazzjonijiet internazzjonali. Fil-każ li l-
Emendi 11 u 12 jiġu adottati, din l-emenda għandha tkun elenkata bħala l-Artikolu 5, 
paragrafu 3.

Emenda 14

Proposta għal deċiżjoni
Artikolu 5 c (ġdid)

Test propost mill-Kummissjoni Emenda

Artikolu 5c
Is-sanzjonijiet għandhom ikunu effikaċi, 
proporzjonati u diżwassivi. Theddidiet 
għas-sigurtà tas-sistema jistgħu jwasslu 
għat-tneħħija tal-awtorizzazzjoni tal-
aċċess.

Or. en

Ġustifikazzjoni

Din l-emenda tisħaq fuq l-importanza tal-garanzija tas-sigurta tas-sistema, filwaqt li 
tenfasizza li sanzjoni tista' twassal għat-tneħħija tal-awtorizzazzjoni tal-aċċess.  Fil-każ li l-
Emendi 11, 12 u 13 jiġu adottati, din l-emenda għandha tkun elenkata bħala l-Artikolu 5, 
paragrafu 4.

Emenda 15

Proposta għal deċiżjoni
Artikolu 6 – paragrafu 7

Test propost mill-Kummissjoni Emenda

7. Il-Kummissjoni għandha tiżgura, bl-
għajnuna tal-Istati Membri u tal-aġenzija 
tal-GNSS Ewropea, ir-rispett tal-istandards 

7. Il-Kummissjoni għandha tiżgura, bl-
għajnuna tal-Istati Membri u tal-aġenzija 
tal-GNSS Ewropea, ir-rispett tal-istandards 

komuni minimi mill-Awtoritajiet PRS 
responsabbli b'mod partikolari billi 
tagħmel verifiki jew ispezzjonijiet.

komuni minimi mill-Awtoritajiet PRS 
responsabbli b'mod partikolari billi 
tagħmel verifiki jew ispezzjonijiet fuq bażi 
regolari.

Or. en

Ġustifikazzjoni

Din l-emenda tenfasizza l-ħtieġa li l-kontroll (verifika/spezzjonijiet) isir fuq bażi regolari.


